
Uunga siunnersuut: Inatsisartut Naalakkersuisullu pillugit Inatsisartut 

inatsisaata allanngortinneqarnera pillugu Inatsisartut inatsisaat 

(Inatsisartut elektroniskimik ataatsimiittarnissaannut periarfissaq) 

 

(Naalakkersuisut Siulittaasuat) 

 

Inatsisartut Naalakkersuisuisullu pillugit Inatsisartut inatsisaata 

allanngortinneqarnissaanik siunnersuut Inuit Ataqatigiit pisariaqartutut isigaat. 

 

Pissutsit nunarsuatsinni piusut qiviarutsigit, nunatsinnilu naalakkersuinikkut 

aqutsinermi aalajangiisussat, Inatsisartut, pissutsit allangoriataarfianni 

illersorneqarsinnaasumik oqartussaassuseqarnitta illersorneqarata 

annertusinissaanik siunnersuut siunertaraqarpoq.  

 

Inuit Ataqatigiit tamanna pisariaqartutut isigaarput, pissutsit allanngorneranni, 

soorluttaaq coronap nalaani nalaarsimavarput allatut ajornavissumik 

ataatsimiinnerit pisariaqavissut ilungersunarsinnaasumik 

aaqqissuunniarsaralutigit. Taamaammat siunnersuutip matuma suleriutsit 

ullutsinnut malinnaanerulersissagai isumaqarluta inatsisissatut siunnersuut 

taama isikkoqartillugu akueraarput.  

 

Qujanaq. 

 

 

 


